راح أبدا بتبويبات التكاليف ولكثرتها بعض الطلبة يضيع فيها أبيكم تحفظونها زي أسمكم
- التكاليف المباشرة = أجور مباشرة + مواد مباشرة . 
- تكاليف الفترة = المصروفات البيعية ( التسويقية ) والادارية . 
- تكاليف صناعية غير مباشرة = كل شيء مايدخل في التكاليف المباشرة ولا تكاليف الفترة . 
- تكاليف تحويل أو تشكيل = أجور مباشرة + تكاليف صناعية غير مباشرة. 
راح تكون الأسئلة عليها كالتالي 
يعطيك شغلة ويقول تحت أي تكاليف تصنفها 
أو 
يعطيك بيانات ويقول لك كم التكاليف الفلانية.

المحاضرة رقم 6
الدقيقة 14:30

الدكتور يحل أسئلة المحاضرة الخامسة

عند السؤال رقم 5

كتب على السبورة

200 * 50 = 10,000
(-) خصم 1,000
--------------------
9,000
+
1,500
-------------------
11,500
[image: http://www.ckfu.org/vb/images/ashwqsmile/23.png]

طبعاً الدكتور أخطأ بالجمع و النتيجة الصحيحة هي 9,000 + 1,500 = 10,500

و الإجابة الصحيحة هي c وليست b

بالمناسبة الدكتور متعاون جداً جزاه الله خيراً
اختي الفاضلة وردة الحجاز
لازم تعرفين التكاليف الصناعية المباشرة وغير المباشرة من ايش تتكون بصراحة تشتت بس الله يعين :
تقريبا حلها هو طلب منك التكاليف الصناعية بس ماحدد مباشرة او غير مباشرة يعني يبيها كلها
طيب وش هي التكاليف المباشرة الي بالسؤال مواد مباشرة واجور مباشرة فقط اجمعيهم يطلع
190000 + 60000 = 250000
خلصنا من المباشرة نبي التكاليف الصناعية الغير مباشرة وما فيه شي من التكاليف الغير مباشرة سوى ساعات العمل طيب كيف نحولها الى ريال لأنه هو طلبنا التكلفة والتكاليف معناتها فلوس قام عطانا في السؤال معدل التحميل للساعة اللي هوه 7 ريال لكل ساعة عمل كذا ريحنا نضرب ساعات العمل في قيمة الساعه يعني 7 ريال × 10000 ساعة = 70000 + 250000 = 320000 الف والله اعلم وتأكدي من غيري والله يوفق الجميع . [image: http://www.ckfu.org/vb/images/ashwqsmile/36.png]
	المشاركة الأصلية كتبت بواسطة متعاون [image: مشاهدة المشاركة]
اختي الفاضلة وردة الحجاز
لازم تعرفين التكاليف الصناعية المباشرة وغير المباشرة من ايش تتكون بصراحة تشتت بس الله يعين :

تقريبا حلها هو طلب منك التكاليف الصناعية بس ماحدد مباشرة او غير مباشرة يعني يبيها كلها
طيب وش هي التكاليف المباشرة الي بالسؤال مواد مباشرة واجور مباشرة فقط اجمعيهم يطلع
190000 + 60000 = 250000
خلصنا من المباشرة نبي التكاليف الصناعية الغير مباشرة وما فيه شي من التكاليف الغير مباشرة سوى ساعات العمل طيب كيف نحولها الى ريال لأنه هو طلبنا التكلفة والتكاليف معناتها فلوس قام عطانا في السؤال معدل التحميل للساعة اللي هوه 7 ريال لكل ساعة عمل كذا ريحنا نضرب ساعات العمل في قيمة الساعه يعني 7 ريال × 10000 ساعة = 70000 + 250000 = 320000 الف والله اعلم وتأكدي من غيري والله يوفق الجميع . [image: http://www.ckfu.org/vb/images/ashwqsmile/36.png]



الله يوفقك ويسهل أمورك ويفتحها بوجهك
بس قصدك سيدة أعمال مو وردة الحجاز[image: http://www.ckfu.org/vb/images/ashwqsmile/40.png]
الحل لقيته بأختصار في قائمة التكاليف
طلب التكاليف الصناعية خلال الفتره =
مواد مباشرة+أجور مباشرة+ت.ص.غ.م
ت.ص.غ.م كل تكلفه لها علاقة بالعملية الأنتاجية خلال الفتره
وأي مصروف بعد العملية الأنتاجية يكون إما أداري أو تسويقي يكون في قائمة الدخل (على حسب كلام الدكتور)
مجرد إضافه والا شرحك لايُعلى عليه
جزاك الله خيرا
التكاليف الصناعيه هي عباره عن مواد مباشره +اجور مباشره +تكاليف صناعيه غير مباشره 
ممكن ما يجيك بشكل مباشر في السؤال ... زي مثلا اسئلة اختبر نفسك في المحاضره 11 
السؤال الثاني ... طالب التكاليف الصناعيه ... واعطانا في المعطيات الاجور المباشره .. طيب حلو هذي وحده 
والباقي وين اللي هي ت.ص.غ.م وايضا المواد المباشره اللي عندها استفهام ؟؟؟ 
ناخذها ممن المعطيات .. أعطانا في السؤال : مشتريات مواد ومهمات = 15500 
مواد ومهمات بالمخازن اول العام = 3000 . مواد ومهمات بالمخازن اخر العام = 1500 
15500+3000-1500 يساوي 17000 هذي قيمة المواد المستخدمه ... طبعا المواد المستخدمه يعني المباشر والغير مباشر ... موجود بالمعطيات ايضا قيمة المواد الغير مباشره = 5500 نشيلها من قيمة المواد المستخدمه 
ويطلع لنا المواد المباشره = 11500 ... الحين صار عندي الاجور المباشره والمواد المباشره ... وش باقي ؟ طبعا اللي باقي لنا ت.ص.غ.م وما أعطانا في السؤال قيمتها بشكل مباشر .... طيب نشوف في المعطيات مواد غير مباشره + أجور غير مباشره + استهلاك الات المصنع + ايجارات المصنع + تأمين ضد الحريق على المصنع ( كل هذي عباره عن تكاليف صناعيه غير مباشره ) نجمعهم وتطلع النتيجه تساوي 14000 
اذا قيمة التكاليف الصناعيه خلال الفتره = 
مواد مباشره (11500)+ أجور مباشره (8000) + ت.ص.غ.م (14000) = 33500 الحل فقره D 

بالنسبه لصافي الربح = مجمل الربح - التكاليف الاداريه والتسويقيه 

زي مثلا سؤال 4 في اختبر نفسك تبع المحاضره 11 
طالب صافي ربح ... طيب كيف نجيبه ؟ 
ايراد المبيعات (36000) - تكلفة البضاعه المباعه (33500) اللي طلعنا قيمتها في اول سؤال حليته 
يساوي = 2500 (مجمل الربح ) 
نطرح منها المصروفات البيعيه والاداريه (1000) 
يطلع لنا صافي الربح اللي قيمته يساوي 1500 الحل فقره b 
(ملاحظه الفقرتين اللي فوق تبع سؤال واحد يعني مرتبطين ببعض )



هذا تبع سؤال ثاني 
الحين بالنسبه لتكلفة البضاعه المباعه هي لها قانون اللي هو = الانتاج التام خلال الفتره +تكلفة مخزون الانتاج التام اول الفتره -تكلفة مخزون الانتاج اخر الفتره 
الحين نشوف سؤال في اختبر نفسك عشان نفهم الحكايه 
سؤال 5 في اختبر نفسك اللي بالمحاضره 11 طالب تكلفة البضاعه المباعه 
وفي السؤال ما أعطانا ما أعطانا الانتاج التام خلال الفتره .. طيب ممكن نشوف قانون الانتاج التام خلال الفتره يساوي = التكاليف الصناعيه خلال الفتره +تكلفة الوحدات تحت التشغيل أول الفتره - تكلفة الوحدات تحت التشغيل اخر الفتره 
التكاليف الصناعيه خلال الفتره مش موجوده في السؤال ... خلينا نشوف قانونها وش يساوي اللي هو 
اجور مباشره (موجوده ) + تكاليف صناعيه غير مباشره ( أيضا موجوده ) + مواد مباشره ( مش موجوده بالسؤال ) 
ولا حتى اعطانا معطيات نتوصل لها ... يعني هذا القانون تبع تكلفة البضاعه المباعه لا نستخدمه في حل هذا السؤال ... طيب نشوف قانون ثاني يوصل لنا الحل ... امممممممم 
موجود في المعطيات مجمل الربح وايضا موجود المبيعات ... حلووووووووووو 
واحنا عارفين القانون اللي يقول ان مجمل الربح = ايراد المبيعات -تكلفة البضاعه المباعه (ياسلام ) 
اذا تكلفة البضاعه المباعه =المبيعات - مجمل الربح = 1700000 الحل فقره a 




































السلام عليكم

المحاضرة 9

تهدف إلى عرض طرق توزيع التكاليف الإضافية (أي تكاليف مراكز الخدمات) على مراكز الإنتاج . ولها علاقة بما سبقها من محاضرات من تحميل التكاليف التقديرية .


ناخذ القصة من أول شيء و بشكل مبسط :

الحين هذا مصنع فيه خط إنتاج لتعبئة المياه

تعبئة قاروة الماء في خط الإنتاج يتضمن نوعين من التكاليف :
1/ تكاليف مباشرة ، وهي تكلفة المواد و تكلفة الأجور
2/ تكاليف غير مباشرة ، مثل الإنارة - إيجار المصنع - أجور عمال النظافة .


طيب بعد ما تمت تعبئة قوارير الماء بالماء أردنا أن نحسب تكلفة هذه القارورة كي نحدد سعر بيعها.
و عند الرجوع للتكاليف وجدنا أن هناك تكاليف مباشرة يمكن تتبعها و حصرها و هي تكاليف الأجور و المواد (تكاليف فعلية) ، كما أن هناك تكاليف غير مباشرة لا يمكن تتبع علاقتها مع وحدة المنتج بدقة (ولكن يمكن تقديرها) .

و بما أن محاسب التكاليف مطالب بتحديد التكلفة دون الانتظار لنهاية السنة فإنه مضطر إلى تقدير هذه التكلفة الإضافية (التكاليف غير مباشرة) ، وهذا الإجراء (تقدير التكاليف و تقدير حجم النشاط) يتم في أول السنة .

و أول خطوة في تقدير هذه التكاليف هي :

1/ حصر هذه التكاليف الإضافية المقدرة (تكاليف مراكز الخدمات).

2/ تحديد طريقة لتوزيع هذه التكلفة على مراكز الإنتاج بحيث تكون هذه الطريقة عادلة و أقرب للواقع (وهنا يتم اختيار أحد الطرق الأربع لتوزيع التكاليف الإضافية : الإجمالي - الإفرادي - التنازلي - التبادلي)

3/ بعد توزيع التكاليف الإضافية التقديرية (و تسمى تكاليف مراكز الخدمات) على مراكز الإنتاج نكون بذلك حصلنا على حصة خط الإنتاج من التكاليف الإضافية التقديرية .

4/ نستخرج الآن معدل التحميل وهو = التكلفة التقديرية ÷ حجم النشاط المقدر


و الآن أصبحنا نملك معلومة :
1/ التكاليف المباشرة (التي هي المواد و الأجور المباشرة) .
2/ معدل تحميل التكاليف الإضافية التقديرية .

و قد أصبح من السهل تحديد تكلفة المنتج تمهيداً لتحديد سعر بيعه .


مثال :
على فرض أن تكلفة خدمات الصيانة المقدرة خلال العام الجاري هي 10,000 ريال
وعندي خط إنتاج واحد يقدر حجم نشاطه بـ 20,000 وحدة

فسأقوم بتحميل كل هذه التكلفة على خط الإنتاج (لأن هذا المثال بسيط ولا يتناول أكثر من مركز خدمة أو مركز انتاج)
ثم
أقسم التكاليف التقديرية ÷ حجم النشاط التقديري = لأحصل على معدل التحميل
10,000 ريال ÷ 20,000 وحدة = 0,50 ريال لكل وحدة



حضر عندي العميل (س) و طلب 4,000 وحدة من المنتج

و أنا أعرف أن الوحدة الواحدة تستهلك
10 ريال تكاليف أجور مباشرة
و
5 ريال تكليف مواد مباشرة
و
0,50 ريال تكاليف إضافية


إذاً :::

10 ريال (تكلفة الأجور المباشرة) * 4,000 (عدد الوحدات) = 40,000 ريال (تكلفة الأجور المباشرة)
5 ريال ( تكلفة المواد المباشرة ) * 4,000 (عدد الوحدات) = 20,000 ريال (تكلفة المواد المباشرة)
0,50 ريال (تكلفة إضافية غير مباشرة) * 4,000 (عدد الوحدات) = 2,000 ريال (تكلفة إضافية)

===========

يعني تكلفة طلبية العميل هي = 40,000 + 20,000 + 2,000 = 62,000 ريال



طبعا هذا المثال مبسط و الهدف منه شرح تسلسل العملية :

تقدير التكاليف الإضافية
تحديد طريقة توزيع
استخراج معدل التحميل (بقسم التكاليف المقدرة على حجم النشاط المقدر)
استخدام معدل التحميل في معرفة التكاليف الإضافية للطلبية

المشاركة الأصلية كتبت بواسطة مساهر  
ممكن شرح للمحاضره 9 ... بصراحه عدتها مرتين ما قدرت اجمع ،، 

اذا فيه محاضرات عاليوتيوب او ملف مشروح فيه طريقة توزيع التكاليف اكون له من الشاكرين 


حياك الله أخوي

بحكم أنا لمحاسبة مترابطة ..

بحاول أسرد الفكرة بشكل متسلسل .....


وقبل هذا لا بد أن نعرف أن محاسبة التكاليف هدفها الرئيسي تحديد تكلفة المنتج لأجل تحديد سعره و خطط الإنتاج و التسويق و و .

المهم أنها تهدف لتحديد تكلفة المنتج .

طيب ..... هالمنتج وش يحتاج عشان يكون منتج جاهز للبيع ؟

بكل بساطة يحتاج :
1/ مواد تدخل في تركيبة المنتج (مواد مباشرة)
2/ عمال يباشرون صناعة المنتج (أجور مباشرة)

هذولا طال عمرك اللي يسمونها التكلفة الأولية
و بنفس الوقت يسمونها تكلفة مباشرة 
و يسمونها تكاليف متغيرة (لأنها تتغير مع مستوى حجم النشاط )
لأن علاقة هذه التكلفة (الأجور و المواد) علاقة مباشرة بالمنتج ، فنحن نستطيع أن نقول أن هذا المنتج كلفنا 50 ريال مواد و 20 ريال أجور


ولكن يا ليت الأمر بهالبساطة ....

العمال بيشتغلون على آلات ...
و هالآلات يبي لها مصنع
و هالمصنع يبي له كهرباء و إيجار و صيانة و تأمين و و و و


هذي اللي يسمونها تكاليف صناعية غير مباشرة أو تكاليف صناعية إضافية (وهي محل العرك) ، وهذه التكاليف عندها مشكلة عويصة .... وهي أنه لا يمكن تحديد حصة كل منتج منها لأنها مشتركة و تخدم أكثر من نشاط و أكثر منتج .


طيب ،،،،، 
حنا عرفنا التكلفة المباشرة و قدرنا نحصرها ... 
سهلة ... كلها سعر مواد * الكمية + ساعات عمل * أجر الساعة ....


ولكن 
وشلون نحدد حصة المنتج من هالتكلفة الغير مباشرة ؟

و مثل ما اتفقنا في أول الموضوع هدفنا الوصول لتكلفة المنتج لتحديد سعر بيعه و خطط الانتاج و التسويق و و و و 


طيب حقون المحاسبة اخترعو طريقة لتوزيع هالتكاليف الغير المباشرة ... وقالو :

نبي نجمع كل هالتكاليف الغير مباشرة (اللي هي تكلفة الصيانة و الكهرباء و و ) مع بعض و بعدين نوزعهن على مراكز الإنتاج (طبعاً على فرض أنه فيه أكثر من مركز إنتاج ، لكن لو ما عندي إلا مركز إنتاج واحد فأنا ما احتاج كل هالسالفة لأن كل التكاليف تبي تتحمل على نفس المركز و صل الله و سلم)

طيب على أساس تبي توزع ؟

قالو نبي نوزع على ضابط معين يا ساعات عمل أو وحدات انتاج أو تكلفة أجور ، .... إلخ

و عشان نكمل التمرين خلونا نقول على أساس ساعات العمل المباشر اللي بمراكز الإنتاج

بعد التدقيق و التحري وجدو أن 

مركز الإنتاج (أ) اشتغل 2,000 ساعة عمل مباشرة
و مركز إنتاج (ب) اشتغل 4,000 ساعة عمل مباشرة


قالوا تمام 
أجل حصة مركز الإنتاج من إجمالي التكلفة الإضافية هي = إجمالي التكلفة الإضافية * (2,000 ÷ 6,000)
الـ 6,000 هي حاصل جمع 2,000 ساعة عمل مباشرة لمركز الإنتاج (أ) + 4,000 ساعة عمل مباشرة لمركز الإنتاج (ب)




يعني بالمختصر
ثلث الكتلفة الصناعية الإضافية راح تتوزع على مركز الإنتاج (أ)
و ثلثين التكلفة الإضافية تتوزع على مركز الإنتاج (ب)


يعني لو بغينا نحصر جميع تكاليف مركز الإنتاج (أ) راح نقول = 
التكاليف المباشرة والغير مباشرة لمركز الإنتاج (خارج نطاق بحثنا في هذا التمرين) + ثلث التكلفة الصناعية الإضافية ( اللي هي حصة مركز الإنتاج (أ) من توزيع التكاليف الإضافية لمراكز الخدمات)


خلاص انتهى موضوع توزيع التكاليف


و بكذا نكون عرفنا طريقة التوزيع الإجمالي (الطريقة الأولى)
والتي تقوم بتوزيع إجمالي التكاليف الإضافية على مراكز الإنتاج
اقتباس:
	المشاركة الأصلية كتبت بواسطة مساهر [image: مشاهدة المشاركة]
ابغى اعرف اول شي وش يقصد بمراكز الخدمات بالمنشاه ؟؟


قبل هذا فيه سؤال لزوم نجاوب عليه إلا وهو :

ما ذا يقصد بمركز التكلفة ؟


مثل ما تعرف أن المحاسبة هدفها تنظيم العمليات المالية التي تتم داخل المنشأة 

يعني لو كان عندك مشروع صغير و تبي تديره بنفسك
وقلت لك كم يسو مشروعك ؟ 
تبي تقول لي : 100 ألف 
طيب ليه الـ 100 ألف ؟ 
ترد علي : البضاعة تسو لها 50 ألف و حساب المحل بلبنك فيه 30 ألف و 10 ألاف مديونية لعملائنا و 10 آلاف شهرة هالمحل 

أنت الحين قسمت الـ 100 ألف إلى أجزاء (حسابات) وهذه الأجزاء مختلفة في طبيعتها ، 

يعني فلوس بالبنك 
و بضاعة بالمحل 
و دينون عند الغير 
و شهرة محل غير ملموسة 

هذا التقسيم (اللي براس التاجر) ودانا إلى شي اسمه حسابات ، و طلع لنا وظيفة محاسب و مهمة مسك الدفاتر المحاسبية و و و 

طيب ليش ما نجنعهم مع بعض و نقول المشروع 100 ألف ؟ 
الجواب : عشان نعرف بالتفصيل ما هي مكونات المشروع ، و هل نحن نربح أم نخسر 

بنفس الطريقة ظهرت لنا فكرة مراكز التكلفة 

طيب أنا شركة كبيرة و عندي توسع جغرافي و اشتغل في كذا مدينة 
لو طلبت حساب الرواتب عن الشهر الماضي بيرد على المحاسب و يقول لي 100,000 ريال

طيب ليش هالمبلغ ؟
و أي فرع سحب هالمبلغ ؟ 

طبعاً من غير المنطقي محاسبياً أن أضع لكل فرع حساب رواتب و أقول مثلاً : 
حـ/ رواتب المركز الرئيسي
حـ/ رواتب فرع الرياض
حـ/ رواتب فرع جدة
حـ/ رواتب فرع الدمام 


طيب ما هو الحل يا محاسبين ؟

قالو نبي نخترع شي اسمه مركز تكلفة 
وهذا المركز يتكون من رموز أو أرقام 

مثلاً :
الرقم 10 للمركز الرئيسي
الرقم 20 لفرع الرياض
الرقم 30 لفرع جدة
الرقم 40 لفرع الدمام 

فإذا رغبنا في صرف رواتب 100,000 ريال نوزعها على مراكز التكلفة ، كل واحد ياخذ نصيبه 

يعني راح نغير شكل القيد بإضافة عمود اسمه مركز التكلفة

فيكون القيد في هذه الشكل :

[image: http://www.ckfu.org/vb/attachment.php?attachmentid=84145&stc=1&d=1354024704]


في هذه الحالة لو جمعنا رصيد حساب الرواتب (بناءً على رقم الحساب فقط مع إهمال مركز التكلفة ) فسيكون الناتج 100,000 ريال .

و لو أردنا معرفة رواتب المركز الرئيسي فقط ، لحصرنا حساب الرواتب إذا كان مركز التكلفة هو 10 و عليه فسيكون الناتج 50,000 ريال . 


و بكذا قدرنا نجمل أو نفصل حساب الرواتب (حسب التوزيع الجغرافي – مع ملاحظة أن تصنيف مراكز التكلفة قد يعتمد على معيار النشاط و ليس المكان الجغرافي) 

الحين عرفنا ماذا يقصد بمراكز التكلفة :
هي أداة لتصنيف أقسام المنشأة حسب معيار محدد ( إما حسب النشاط أو المكان أو المشروع أو ....)

و عشان نعرف فائدة مراكز التكلفة نفترض أنه تم تحرير قيد إضافي : 

[image: http://www.ckfu.org/vb/attachment.php?attachmentid=84146&stc=1&d=1354024704]



والآن لو أردنا أن نعرف ما هي مصاريف و إيرادات كل مركز تكلفة ستكون النتيجة كالتالي :


[image: http://www.ckfu.org/vb/attachment.php?attachmentid=84147&stc=1&d=1354024704]
بكذا نكون عرفنا ماذا يقصد بمركز التكلفة : 

هو جزء داخل المنشأة ، ممكن يكون قسم أو نشاط أو منطقة ..... حسب ما تعتمده المنشأة ضمن سياستها المحاسبية .

إذا وضحت فكرة مراكز التكلفة فالباقي بسيط بإذن الله
بعد ما وضحنا فكرة مراكز التكلفة نجي لتطبيقها على الأمثلة التي يذكرها الدكتور في المحاضرات

فمراكز الإنتاج هي الأقسام أو الأجزاء داخل المنشأة التي تصنع المنتجات التي تبيعها المنشأة ، من المصانع ، خطوط الإنتاج ، .... .
أما مراكز الخدمات فهي الأقسام أو الأجزاء من المنشأة التي لا تباشر العملية الإنتاجية ولكنها تدعمها ، مثل :
قسم الصيانة والذي يحتوي على فنين لصيانة و استبدال معدات المصنع .
قسم المباني الذي يوزع مساحات على باقي الأقسام و يقوم بتنظيف و حراسة هذه المباني .
قسم السيارات الذي يدير أسطول السيارات التابع للشركة .
.... وهكذا تكون أقسام الخدمات
و بعبارة أخرى ، فإن أقسام الإنتاج هي التي تدر إيرادات على المنشأة و أقسام الخدمات هي التي تقدم خدمات لباقي أقسام المنشأة .
فكرة المحاضرة رقم 9 هي :
كيف نوزع تكاليف مراكز الخدمات على مراكز الإنتاج
لييييييييييه ؟
عشان نقسم إجمالي تكلفة مراكز الإنتاج على عدد الوحدات المنتجة و بعدين نعرف كم تكلفة الوحدة الواحدة من المنتج .
آلية توزيع التكلفة هذي تم تقسيمها إلى 4 طرق وهي المذكورة في المحتوى .

وصل الله وسلم [image: http://www.ckfu.org/vb/images/ashwqsmile/14.png]

السلام عليكم ورحمه الله وبركاته 
يعطيك الف عافيه اخوي احن 
عندي استفسار بخصوص المحاضره 10 المثال رقم 3 
طلع معي تكلفه الانتاج التام خلال الفتره 820000 ريال 
طبعا ماشي عالقوانين 
بس لما جاء بيطلع تكلفه الوحده بالريال قسم على عدد الوحدات التامه الصنع وبالمعطيات انها 75000 وحده 
الاشكاليه في تكلفه الانتاج التام خلال الفتره 825000 الــــ 5000 من وييين جااات !! 
زي ماقلت سابقا حسبتها وطلعت 820000 
ياليت الي وصل للعاشره ينورني بها المسئله

أذكر يوم كنت أذاكر المادة كان فيه خطأ بالحساب في هذا المثال
عموماً شغلك أنت صح [image: http://www.ckfu.org/vb/images/ashwqsmile/21.png]
و المشكلة في :
1/ هناك فرق بين المحتوى و المحاضرة
بالتحديد عند المخزون التام أول الفترة في المحتوى 30,000 و في المحاضرة 25,000
2/ الدكتور عند إيجاد تكلفة الانتاج التام خلال الفترة أخطأ في الجمع و الطرح لذلك طلع فرق 5,000 ريال بينك و بينه









طرق توزيع التكاليف الأضافية 4 :
الاجمالي
المباشر
التنازلي
التبادلي

كلها تعمل وفق خطوات متشابهة وهي :

1/ تحديد/ تقدير التكلفة الإضافية (فرق بسيط حيث تتميز طريق الإجمالي عن باقي الطرق)
2/ توزيع التكلفة الإضافية على مراكز الإنتاج وفق أساس التوزيع (هنا الفرق)

هنا انتهت عملية التوزيع و يتبعها عملية التحميل

3/ تحديد معدل التحميل وفق أساس التحميل . (لاحظ أن هناك أساس توزيع و أساس تحميل ، تنبه أن تخلط بينهم) .
4/ تحميل الأمر (الطلبية) بالتكاليف الإضافية حسب معدل التحميل.


ملاحظة :
سيكون هناك أكثر من مركز خدمات و أكثر من مركز إنتاج كي تظهر فائدة طرق التوزيع.
سيتم استخدام أمثلة المحتوى.


يعني لو طبقنا هذا الكلام (الخطوات الأربع)
على طريقة الإجمالي ستجد أن الخطوة الأولى هي تحديد التكلفة وهو جمع التكاليف ،
أما طريقة المباشر و التنازلي و التبادلي ستجد أن الخطوة الأولى هي تحديد تكلفة كل مركز خدمات على حدة (يعني عدم جمع مراكز التكلفة).


ولو طبقنا الخطوة الثالثة (سنؤخر الثانية) لوجدنا أنها تحدد معدل التحميل و ذلك بقسمة إجمالي التكلفة الإضافية (لمركز الإنتاج س) ÷ إجمالي النشاط (يذكر في السؤال على أنه أساس التحميل و يكون مثلاً عدد ساعات العمل المباشر )

طبعاً اجمالي التكلفة بالريال
و إجمالي النشاط (أساس التحميل) سيكون بالساعات أو عدد العمال أو الكيلوات أو عدد الوحدات المنتجة ..إلخ


ولو طبقنا الخطوة الرابعة (تحديد نصيب الأمر من التكاليف الإضافية) لوجدنا أنها تستخدم معدل تحميل التكاليف الإضافية * عدد وحدات النشاط الخاصة بالأمر ( هذا النشاط يحدد في السؤال على أنه أساس للتحميل ، كأن يقول أن أساس التحميل هو ساعات العمل المباشر أو ساعات عمل الآلات أو عدد الوحدات ...إلخ)

أما الخطوة الثانية فهي مربط الفرس وهي توزيع التكاليف الإضافية (و تسمى التكاليف غير مباشرة و تسمى تكاليف مراكز الخدمات) على مراكز الإنتاج وفق أساس التوزيع ...

1/ طريقة الإجمالي : (سيتم ذكر الأمثلة التي في المحتوى)
مركز خدمات رقم 1 تكلفته 40,000
مركز خدمات رقم 2 تكلفته 60,000

حسب هذه الطريقة نجمع تكاليف جميع مراكز الخدمات (وهذا ما تنفرد به هذه الطريقة)

ثم نوزعها حسب أساس التوزيع والذي هو مذكور في المثال صفحة 5 المطلوب رقم(1) "باستخدام ساعات عمل الآلات كأساس للتوزيع"


و بما أن مركز الإنتاج رقم 1 كانت ساعات عمل الآلات 350 ألف ساعة من مجموع 500 ألف ساعة فإن حصته من التكلفة الإضافية (تكلفة غير مباشرة ، تكلفة مراكز الخدمات) هو
350,000 ÷ 500,000 = 0,70 أي 70% من التكاليف الإضافية ستكون من نصيب مركز إنتاج رقم 1
و الباقي سيكون من نصيب مركز إنتاج رقم 2

يعني 70% * 100,000 (اللي هي مجموع التكاليف الإضافية ، اللي هي مجموع التكاليف غير مباشرة ، اللي هي مجموع مراكز الخدمات) = 70,000 ريال

تقائياً الباقي من الـ 100,000 سيكون من نصيب مركز إنتاج رقم 2


الآن نكمل باقي الخطوات الثالثة (استخراج معدل التحميل) و الرابعة (استخدام معدل التحميل لتحديد نصيب الأمر من التكاليف الإضافية) دون فرق بين أحد الطرق الأربع للتوزيع


2/ طريقة المباشر

تختلف (هي و باقي الطرق) عن طريقة الإجمالي أنها لا تجمع تكاليف مراكز الخدمات بل تفصل بينهم و السبب :
أن لكل مركز خدمة أساس توزيع خاص به يتوائم من طبيعة الخدمة التي يقدمها للمستفيدين.

((طبعاً المستفيدين حسب هذه الطريقة هم فقط مراكز الإنتاج وهذا عيب لطريقة التوزيع المباشر))


فمثلاً
خدمة الصيانة يناسبها ساعات الصيانة كأساس للتوزيع
و خدمة القوى المحركة يناسبها الكيلو وات كأساس للتوزيع

لاحظ نحن نتحدث عن أساس توزيع و ليس أساس تحميل


حسب المثال في المحتوى
فإن تكلفة مركز خدمة القوى المحركة هي 250,000 ريال

الآن نريد توزيع هذه التكلفة الإضافية ؟
طبعاً نستخدم أساس التوزيع المناسب لهذه الخدمة وهو الكيلووات

عن النظر في الجدول في الصفحة 9 نجد أن :
مركز الإنتاج الخاص بالتقطيع كان نصيبه 600,000
مركز الإنتاج الخاص بالتجميع كان نصيبه 200,000


الآن نوزع التكلفة بناءً على أساس التوزيع اللي هو نسبة استخدام الكيلووات بين أقسام الإنتاج

نصيب التقطيع من التكلفة الإضافية = 250,000 (إجمالي التكلفة الإضافية عن مركز القوى المحركة) * 600,000 ÷ 800,000 ( وهي مجموع الـ 600,000 + 200,000) = 187,500 ريال

نصيب التجميع من التكلفة الإضافية = 250,000 (إجمالي التكلفة الإضافية عن مركز القوى المحركة) * 200,000 ÷ 800,000 ( وهي مجموع الـ 600,000 + 200,000) = 62,500 ريال


الآن نكمل باقي الخطوات الثالثة (استخراج معدل التحميل) و الرابعة (استخدام معدل التحميل لتحديد نصيب الأمر من التكاليف الإضافية) دون فرق بين أحد الطرق الأربع للتوزيع





اقتباس:
	المشاركة الأصلية كتبت بواسطة سعيدان و عليان [image: مشاهدة المشاركة]
ف مٌا لٌ حركة المواد الخام لأحد المنشآت الصناع ةٌ خلال الأسبوع الأول من شهر محرم 1431 ه :
ف 1431/1/1 ه كان رص دٌ المخزون من المواد 150 وحده بسعر 12 ريال للوحدة
ف 1431/1/2 ه تم شراء 100 وحده بسعر 15 ريال للوحدة
ف 1431/1/7 ه تم شراء 130 وحده بسعر 13 ريال للوحدة
ف 1431/1/10 ه تم شراء 140 وحده بسعر 16 ريال للوحدة
ف 1431/1/13 ه تم شراء 150 وحده بسعر 14 ريال للوحدة
فإذا علمت أنه ف 1431/1/11 ه تم صرؾ 350 وحده من المواد للإنتاج
فإن تكلفة المواد المنصرفة للإنتاج وفقاً لطر قٌة الوارد أولاً صادر أولاً ف تسع رٌ المخزون تبلػ :


الوارد أولاً صادراً أولاً حاولت فيها عجزت أفهمها 


وارد أولاً صادر أولاً يعني من سبق لبق [image: http://www.ckfu.org/vb/images/ashwqsmile/8.png]

قصدي الرصيد القديم (اللي هو وارد أولاً للمستودع) هو اللي يصرف منه (يصدر أولاً دامه أقدم تاريخ)
في هذا المثال : يقول أنه صرف في 11-1-1431 كمية 350
حسب الوارد أولاً صادر أولاً راح نسحب من الكميات اللي أقدم تاريخ

أقدم تاريخ هو تاريخ الرصيد في 1-1-1431 وكان 150 وحدة
ولكن الـ 150 ما تكفي ، ناخذ اللي بعدها اللي في تاريخ 2-1-1431 وعددها 100 وحدة
ولكن الـ 150 + 100 = 250 وحدة ما تكفي ، حنا صرفنا 350 وحدة للانتاج ، يعني باقي 100 وحدة زود

ناخذ من الكمية الوارده بتاريخ 7-1-1431 عدد 100 وحدة غلاق الـ 350 و نبقي منها 30 ما نحتاجها

الحين صار معنا :
150 وحدة من تاريخ 1-1-1431 و سعر الوحدة 12 ريال و التكلفة لها 1800 ريال
و 100 وحدة من تاريخ 2-2-1431 و سعر الوحدة 15 ريال و التكلفة 1500 ريال
و 100 وحدة من تاريخ 7-1-1431 و سعر الوحدة 13 ريال و التكلفة 1300 ريال

نجمع التكلفة = 1800 + 1500 + 1300 = 4600 ريال 










اقتباس:
	المشاركة الأصلية كتبت بواسطة سعيدان و عليان [image: مشاهدة المشاركة]
وحتى الوارد أخيراً صادر أولاً زي هالمثال 

ف مٌا لٌ حركة المواد الخام لأحد المنشآت الصناع ةٌ خلال الأسبوع الأول من شهر محرم 1431 ه:
ف 1431/1/1 ه كان رص دٌ المخزون من المواد 150 وحده بسعر 12 ريال للوحدة
ف 1431/1/2 ه تم شراء 100 وحده بسعر 15 ريال للوحدة
ف 1431/1/7 ه تم شراء 130 وحده بسعر 13 ريال للوحدة
ف 1431/1/10 ه تم شراء 140 وحده بسعر 16 ريال للوحدة
ف 1431/1/13 ه تم شراء 150 وحده بسعر 14 ريال للوحدة
فإذا علمت أنه ف 1431/1/11 ه تم صرؾ 350 وحده من المواد للإنتاج
فإن تكلفة المواد المنصرفة للإنتاج وفقاً لطر قٌة الوارد أخ رٌاً صادر أولاً ف تسع رٌ المخزون تبلػ :
4,600
a ريال
5,130
b ريال
4,900
c ريال
5,120
d ريال


هذي عكس أختها
يعني نمشي ريوس [image: http://www.ckfu.org/vb/images/ashwqsmile/13.png]
بس فيها مطب جوي على خفيف ، وهو اننا ما ناخذ الكمية الواردة في 13-1-1431 لأنها دخلت المستودع بعد تاريخ صرف الكمية اللي هو 11-1-1431

نكمل :
ناخذ 140 وحدة اللي دخلت المخزن بـ 10-1-1431 بسعر 16 و تكلفة 2240
بعدها 130 وحدة اللي دخلت المخزون بـ 7-1-1541 و بسعر 13 و تكلفة 1690
بعدها 80 وحدة (غلاق الـ 350) من الكمية اللي دخلت المخزون بـ 2-1-1431 بسعر 15 و تكلفة 1200 ريال 

نجمع التكلفة = 2240 + 1690 + 1200 = 5130 ريال

و الله أعلم

	
السؤال مكتوب غلط بالمذكرة

هذا تعليق الأخ متعاون :
اقتباس:
	المشاركة الأصلية كتبت بواسطة متعاون [image: مشاهدة المشاركة]
الخطأ موجود في السؤال عند تاريخ 1 / 1 / 1431هـ 130 وحدة بسعر 12 والصحيح 13 ريال كمان الكمية 350 مو 250 انا راجعتها لقيتها بالاسئلة القديمة كذا يعني الحل صحيح 100%


و المية اللي تسأل من وين جابها
هذي طال عمرك جزء من الـ 130 اللي بسعر 13 ريال
اخذنا المية عشان تكمل الـ 350 و تركنا الـ 30 وحدة 

	· 






















السلام عليكم ورحمة الله وبركاته 

أسعد الله أوقات الجميع عدنا وهذه المرة مع ( أساسيات المحاسبة والتكاليف ) 
وسنركز على الجانب العملي أكثر من الجانب النظري لانه باختصار متى ما تم فهم المادة بالشكل الصحيح الامور النظرية والتعاريف والنقاط راح توضح للجميع 

من الاسئلة المهمة التي ستأتي في الاختبار وما الى الطلاب مفـر منها هي طريقة حساب المخزون وصرفه 
الوارد أولاً صادر أولاً – والوارد أخيراً صادر أولاً – المتوسط المرجح 
نأخذ مثال على ذلك المحاضرة الخامسة الشريحة 27 ( اختبر نفسك ) 
1- فيما يلي حركة المواد الخام لأحد المنشآت الصناعية خلال الأسبوع الأول من شهر محرم 1431هـ:
في 1/ 1/ 1431هـ كان رصيد المخزون من المواد 150 وحدة بسعر 12 ريال للوحدة.
في 2/ 1/ 1431 هـ تم شراء 100 وحدة بسعر 15 ريال للوحدة.
في 4/ 1/ 1431 هـ تم شراء 130 وحدة بسعر 13 ريال للوحدة.
في 7/ 1/ 1431 هـ تم شراء 140 وحدة بسعر 16 ريال للوحدة.
فإذا علمت أنه في 6/ 1/ 1431هـ تم صرف 210 وحدة من المواد للإنتاج.
فإن تكلفة المواد المنصرفة للإنتاج وفقاً لطريقة الوارد أخيراً صادر أولاً في تسعير المخزون تبلغ:
نأخذ الحل من البداية وتحليل السؤال يعتبر الاجابة قادمة لا محالة 
تحديد موعد العملية في السؤال والي صادفت تاريخ السادس من محرم يعني ذلك ( وقوع العملية قبل تاريخ 7 محرم ) 
يعني في 7/ 1/ 1431 هـ تم شراء 140 وحدة بسعر 16 ريال للوحدة. <<<< هذه ما لها علاقة بالسؤال وهي اضافة فقط كـ ( تمويه ) 
نأتي الى الحل الان صرفنا 210 وحدة في تاريخ 6 محرم وراح نستخدم طريقة الوارد أخيراً صادر أولاً 
اذاً راح نستخدم الوحدات من تحت الى فوق ( من الاخير الى الاول ) في تاريخ 4 محرم كان عندنا 130 وحدة نأخذها كاملة 
ونضربها في سعرها يعني 130 * 13 = 1690 
طبعاً في السؤال ذكر انه تم صرف 210 وحدة يعني باقي علينا وحدات لابد ان نأخذها لان ( 210 وحدة – 130 وحدة = 80 وحدة باقي لابد نحسبها 
طبعاً راح نأخذها من تاريخ 2 محرم ( في تاريخ 2 محرم كان عندنا 100 وحدة ولكن احنا نحتاج 80 وحدة فقط ) 
لذا 80 وحدة * 15 ريال = 1200 
بعدها نجمع 1690 + 1200 = 2890 ريال هو الجواب 

============================================

لو فرضنا ان طلب طريقة ( الوارد أولاً صادر أولاً ) 
الفرق راح يكون بسيط جداً راح نبدى من الاول الى الاخيــر فقط ونفس الطريقة بالضبط ونحل فيها السؤال الواقع في المحاضرة الخامسة الشريحة رقم 28 ( اختبر نفسك ) 
2- فيما يلي حركة المواد الخام لأحد المنشآت الصناعية خلال الأسبوع الأول من شهر محرم 1431هـ:
في 1/ 1/ 1431هـ كان رصيد المخزون من المواد 150 وحدة بسعر 12 ريال للوحدة.
في 2/ 1/ 1431 هـ تم شراء 100 وحدة بسعر 15 ريال للوحدة.
في 4/ 1/ 1431 هـ تم شراء 130 وحدة بسعر 13 ريال للوحدة.
في 7/ 1/ 1431 هـ تم شراء 140 وحدة بسعر 16 ريال للوحدة.
فإذا علمت أنه في 6/ 1/ 1431هـ تم صرف 210 وحدة من المواد للإنتاج.
فإن تكلفة المواد المنصرفة للإنتاج وفقاً لطريقة الوارد أولاً صادر أولاً في تسعير المخزون تبلغ:
نفس الطريقة نحدد تاريخ العملية وهو نفسه 6 محرم يعني 
في 7/ 1/ 1431 هـ تم شراء 140 وحدة بسعر 16 ريال للوحدة << هذه ما لها علاقة أيضاً في السؤال لانها حدثت بعد يوم العملية بالمختصر ( تمويه ) فقط في السؤال 
نأتي الى الحل ونأخذ الوحدات من الاول 
في تاريخ واحد محرم عندنا 150 وحدة * 12 ريال = 1800 
والسؤال طالب مننا 210 وحدة والعدد ما أكتمل لذا نأخذ اليوم الي بعده 60 وحدة لـ يكتمل النصاب ويصبح 210 وحدة 
اليوم الي بعده يصادف تاريخ 2 محرم نأخذ 60 وحدة * 15 ريال = 900 
بعدها نجمع 1800 + 900 = 2700 هو الجواب 
-----------------------------------------------------------------------------



طريقة المتوسط المتحرك ومثالها في الشريحة رقم 29 ( اختبر نفسك ) من المحاضرة الخامسة 
هذه أعتبرها أسهل طريقة وهذا مثالها 
3- فيما يلي حركة المواد الخام لأحد المنشآت الصناعية خلال الأسبوع الأول من شهر محرم 1431هـ:
في 1/ 1/ 1431هـ كان رصيد المخزون من المواد 150 وحدة بسعر 12 ريال للوحدة.
في 2/ 1/ 1431 هـ تم شراء 100 وحدة بسعر 15 ريال للوحدة.
في 4/ 1/ 1431 هـ تم شراء 130 وحدة بسعر 13 ريال للوحدة.
في 7/ 1/ 1431 هـ تم شراء 140 وحدة بسعر 16 ريال للوحدة.
فإذا علمت أنه في 6/ 1/ 1431هـ تم صرف 210 وحدة من المواد للإنتاج.
فإن تكلفة المواد المنصرفة للإنتاج وفقاً لطريقة المتوسط المتحرك في تسعير المخزون تبلغ:
طبعاً نفس المبدأ نستبعد العملية الي في تاريخ 7 محرم لانها بعد يوم العملية << وهالنقطة ركزوا عليها أي عملية بعد يوم عملية السؤال غير مطلوبة معانا 
كيف نطلع المتوسط المتحرك في البداية 
تاريخ 1 محرم عندنا 150 وحدة * 12 ريال = 1800 
تاريخ 2 محرم عندنا 100 وحدة * 15 ريال = 1500 
تاريخ 4 محرم عندنا 130 وحدة * 13 ريال = 1690 
نجمع بعدها ( 1800 + 1500 + 1690 = 4990 ريال ) نقسمها على عدد الوحدات 
عدد الوحدات = ( 150 + 100 + 130 = 380 وحدة ) 
اذاً 4990 تقسيم 380 = 13. 13 هذا هو متوسط المتحرك 
وفي السؤال طلب مننا 210 وحدة صح نضربها في المتوسط المتحرك ( 210 * 13.13 = 2757.3 ) 
بالتقريب الجواب هو 2758 


أتمنى يكون الشرح واضح والي تصعب عليه نقطة يسأل لا يخجل ( ومن خجل ما تعلم ) 
وسأتطرق الى بعض المسائل أيضاً في نفس الموضوع مع شرحها وخصوصاً ( المسائل المهمة ) 
منقووووووووووول من الاخ ناوي السوكبا ويارب يجعلها بميزان حسناته

























	المشاركة الأصلية كتبت بواسطة sro0orah [image: مشاهدة المشاركة]
كيفكم مع المحاسبة اكيد حايسين وجايبين العيد[image: http://www.ckfu.org/vb/images/ashwqsmile/12.png]

الأمور سهلة ولا تخافين
أول شي نفهم الموضوع بشكل مبسط و صحيح عشان تتسهل باقي الأشياء
عندنا مركزين خدمات و مركزين انتاج
نبي نوزع تكاليف مراكز الخدمات على مراكز الإنتاج

ناخذ مركز خدمات القوى المحركة
و نشوف من استهلك الكهرباء عشان نحمله بتكاليف مركز خدمات القوى المحركة

سنجد أن هناك 3 مراكز تكلفة استفادت من مركز خدمات القوى الكهربائية وهي :

200 ألف واط مركز خدمات الصيانة
600 ألف واط مركز انتاج التقطيع
200 ألف واط مركز إنتاج التجميع

طريقة التوزيع المباشر تقوم على توزيع تكاليف مراكز الخدمات على مراكز الانتاج (يعني ما فيه توزيع تكلفة مركز خدمات على مركز خدمات) وهذا يعني 
أننا سنوزع التكاليف على قسم التقطيع و قسم التجميع ، أما الصيانة فهي خارجة الحسبة (يعني ما راح نوزع عليها شيء)
على كذا نبي نحدد معيار توزيع التكلفة اللي هو : على أساس استهلاك الكهرباء
طيب من اللي داخل معنا بالحسبة ؟
مثل ما قلنا قسم التقطيع و قسم التجميع
طيب كم استهلاك كل واحد منهم ؟
600 ألف واط للتقطيع
200 ألف واط للتجميع
===
800 ألف المجموع

إذن نسبة استهلاك التقطيع للكهرباء من إجمالي الاستهلاك هي 600 ألف واط ÷ 800 ألف واط = 75%
إذن نسبة استهلاك التجميع للكهرباء من إجمالي الاستهلاك هي 200 ألف واط ÷ 800 ألف واط = 25%
الحين نجي نقسم تكاليف قسم القوى المحركة بناءً على هذه النسب :

التقطيع = 250 ألف ريال * 75% = 187,500 ريال
التجميع = 250 ألف ريال * 25% = 62,500 ريال

و بكذا خلصنا من توزيع تكاليف مركز خدمات القوى المحركة ، و اللهم لك الحمد .


فيه مشكلة حتى الآن ؟

اقتباس:

وبصراحه في سؤال ثاني بخصوص تكملة التوزيع ادري بتقول لاتستعجلين على رزقتس بس شسوي احس مخي بخر من المحاسبة [image: http://www.ckfu.org/vb/images/ashwqsmile/36.png]
لما جينا ووزعنا160.000اللي هي تكاليف قسم الصيانة 
وحسبنا بنفس الطريقة 

نسبة التوزيع لقسم التقطيع 4500/9000=0.50

وطبعا نسبة التوزيع لقسم التجميع نفس الشي والمجموع 
والنصيب 160.000*0.50=80.0000
الى هنا كويس السؤؤال الصدزي هنا لما جينا وسوينا جدول توزيع تكاليف قسمي الخدمة باتباع طريقة التوزيع المباشر شف عندك بالجدول خانة اجمالي تكلفة اضافية بعد التوزيع في لقسم التقطيع مكتوب 367.500 طبعا يوم حسبت طلع 267.500 يعني غلط بالرقم [image: http://www.ckfu.org/vb/images/ashwqsmile/36.png][image: http://www.ckfu.org/vb/images/ashwqsmile/4.png]قلنا ميخالف غلط مطبعي 

طيب الحمد لله
دام اللي وقفنا عنده واضح أجل نبي نكمل على بركة الله

الحين جا دور تكاليف الصيانة ، نبي نطبق عليه نفس الفكرة اللي طبقناها على قسم القوى المحركة

طبعاً مع اختلاف في :
1/ مبلغ التكلفة الذي سيوزع ، حيث أننا سنوزع الـ 160,000 ريال
2/ أساس التوزيع بين اقسام الانتاج ، حيث أننا سنعتمد على نسبة استفادة كل قسم من أقسام الانتاج من خدمات قسم الصيانة


طيب نبدأ :
التقطيع أخذ 4500 ساعة صيانة
التجميع أخد 4500 ساعة صيانة
القوى المحركة برا الحسبة مثل ما قلنا قبل شوي يوم وزعنا تكاليف القوى المحركة و طلعنا الصيانة من الموضوع (مع ملاحظة ان التوزيع على التوالي تقوم بتوزيع تكاليف مراكز الخدمات جزيئاً على بعضها .... سنشرحه في وقته إن أراد الله)

إذا مجموع ساعات الصيانة اللي على أساسها سأقوم بتوزيع التكاليف هي 4500 + 4500 = 9000 ساعة

و من هنا جت 4500÷ 9000 = 0.5 أن الـ 4500 هي نصف الـ 9000


طيب نكمل ...
نجي نوزع تكاليف القوى المحركة
التقطيع = 160,000 ريال * 0.5 = 80,000 ريال
التجميع = 160,000 ريال * 0.5 = 80,000 ريال


بكذا خلصنا من توزيع تكاليف مركز القوى المحركة و لله الحمد

و نكون أيضاً انتهينا من توزيع التكاليف الغير مباشرة على مراكز الإنتاج حسب طريقة التوزيع الإنفرادي (المباشر)

فيه مشكلة حتى الآن ؟

طيب الحمد لله
دام اللي وقفنا عنده واضح أجل نبي نكمل على بركة الله


الحين جا دور تكاليف الصيانة ، نبي نطبق عليه نفس الفكرة اللي طبقناها على قسم القوى المحركة

طبعاً مع اختلاف في :
1/ مبلغ التكلفة الذي سيوزع ، حيث أننا سنوزع الـ 160,000 ريال
2/ أساس التوزيع بين اقسام الانتاج ، حيث أننا سنعتمد على نسبة استفادة كل قسم من أقسام الانتاج من خدمات قسم الصيانة


طيب نبدأ :
التقطيع أخذ 4500 ساعة صيانة
التجميع أخد 4500 ساعة صيانة
القوى المحركة برا الحسبة مثل ما قلنا قبل شوي يوم وزعنا تكاليف القوى المحركة و طلعنا الصيانة من الموضوع (مع ملاحظة ان التوزيع على التوالي تقوم بتوزيع تكاليف مراكز الخدمات جزيئاً على بعضها .... سنشرحه في وقته إن أراد الله)

إذا مجموع ساعات الصيانة اللي على أساسها سأقوم بتوزيع التكاليف هي 4500 + 4500 = 9000 ساعة

و من هنا جت 4500÷ 9000 = 0.5 أن الـ 4500 هي نصف الـ 9000


طيب نكمل ...
نجي نوزع تكاليف القوى المحركة
التقطيع = 160,000 ريال * 0.5 = 80,000 ريال
التجميع = 160,000 ريال * 0.5 = 80,000 ريال




بكذا خلصنا من توزيع تكاليف مركز القوى المحركة و لله الحمد

و نكون أيضاً انتهينا من توزيع التكاليف الغير مباشرة على مراكز الإنتاج حسب طريقة التوزيع الإنفرادي (المباشر)

فيه مشكلة حتى الآن ؟




طيب الحمد لله

الحين كل اللي راح شيء منفصل
اسمه توزيع التكاليف الصناعية الغير مباشرة
و بشكل أدق توزيع تكاليف مراكز الخدمات على مراكز الإنتاج

ممنوع الخلط بينه و بين اللي بعده 

****************

الآن ننظر للجدول في صفحة 13 بالمحاضرة رقم 9

بعد ما اخترنا طريق توزيع التكاليف الصناعية الغير مباشرة (طبعا هي وحدة من مجموع 4 طرق توزيع) تأتي مرحلة حصر جميع تكاليف مراكز الإنتاج الغير مباشرة

يعني أنت يالتقطيع من الأساس عندك تكاليف ( اللي هي تكاليف غير مباشرة خاصة بمركز الإنتاج و كانت 100,000 ريال) و جا الوقت اللي نعطيك حقك من التكاليف الصناعية الغير مباشرة من أقسام الخدمات عشان نعرف كم كلفتنا ، أو بالتحديد كم كلفتنا كل وحدة من المنتج تطلع من عندك (كتكلفه غير مباشرة) .

تمام !

طيب جينا نحسب التكاليف حقت قسم التقطيع :
100,000 ريال (تكاليف القسم الغير مباشرة ، مثل أجور المشرفين و علاوة العمل الإضافي)
187,500 ريال هدية من قسم القوى المحركة نظير ما استخدمت من كهرباء
80,000 ريال هدية من قسم الصيانة نظير طلباتك المتكررة للصيانة

===== يعني بالأخير نقول 

367,500 ريال

والحين عرفنا كم إجمالي التكاليف الغير مباشرة لقسم التقطيع

**********
طيب تعالو نطبق على قسم التجميع نفس الحركة :

أنت هيه يالتجميع عندك تكاليف ( اللي هي تكاليف صناعية غير مباشرة خاصة بقسم التجميع و كانت 60,000 ريال) و جا الوقت اللي نعطيك حقك من التكاليف الصناعية الغير مباشرة من أقسام الخدمات عشان نعرف كم كلفتنا ، أو بالتحديد كم كلفتنا كل وحدة من المنتج تطلع من عندك (كتكلفة غير مباشرة) .

نبي نحسب تكاليفك يا التجميع :

60,000 ريال (تكاليف القسم الغير مباشرة ، اللي هي أجور المشرفين و علاوة العمل الإضافي و ...)
62,500 ريال هدية من قسم القوى المحركة نظير ما استخدمت من كهرباء
80,000 ريال هدية من قسم الصيانة نظير طلباتك المتكررة للصيانة

===== يعني بالعربي :

202,500 ريال

والحين عرفنا كم إجمالي التكاليف الغير مباشرة لقسم التجميع




















عاد يوم وصلنا آخر شيء نبي نكمل ... يمكن يجي أحد يقرأ الموضوع و يبي يعرف وش النهاية السعيدة للمثال


الحين عرفنا :
إجمالي التكاليف الغير مباشرة لقسم التقطيع وهي 367,500 ريال
إجمالي التكاليف الغير مباشرة لقسم التجميع وهي 202,500 ريال



========================

صفحة جديدة .... الحين جا دور تحميل التكاليف الغير مباشرة على أوامر الإنتاج .

ليششششششششش ؟


لأننا نعرف نطلع التكاليف المباشرة للأمر الانتاجي (بسيط كلها أجور مباشرة و مواد مباشرة و هذي تكاليف يسهل تتبع علاقتها بالمنتج) 

بس باقي التكاليف غير مباشرة ... ما نقدر تجيب حصة كل منتج منها بشكل مباشر ، لذلك سوينا كل هالقصة الطويلة العريضة ..... عشان نجيب التكاليف الغير مباشرة و نحملها على كل منتج طلع من خطوط الإنتاج


طيب نروح للصفحة 14 م المحاضرة رقم 9

الجدول يوضح كيفية تحميل التكاليف المباشرة و الغير مباشرة على الأمر الإنتاجي



بسم الله نبدأ بالأمر الإنتاجي رقم 100

1/ نحسب تكلفة قسم التقطيع :

أ. استخدم الأمر الانتاجي (100) مواد مباشرة من قسم التقطيع قدرها 30,000 ريال
ب. استخدم الأمر الانتاجي (100) أجور مباشرة من قسم التقطيع قدرها 15,000 ريال


ج. استخدم الأمر الانتاجي (100) تكاليف صناعية غير مباشرة ؟؟؟؟؟؟؟ الله أعلم !

أفااااااااا ..... وشلون نعرف ؟
لازم نجيب شي اسمه معدل التحميل

وش قصة معدل التحميل ؟

هذا طال عمرك نفس فكرة معدل التوزيع يوم وزعنا تكاليف مراكز الخدمات ، بس هذا الهدف منه أننا نحدد معيار نحمل على أساسه التكاليف الصناعية الغير مباشرة على كل وحدة أو أمر إنتاج .


طيب يلا نحمل عملي ...

التقطيع على أي معيار نبي نعتمد للتحميل ؟
ذكر لك بالسؤال عند الفقرة رقم 2 : 
التكاليف الإضافية لقسم التقطيع تحمل على أساس ساعات عمل الآلات .

حلو

طيب وين عدد ساعات عمل الآلات ؟
مذكورة أيضاً في السؤال الصفحة رقم 9 آخر سطر بالجدول فيه :
عدد ساعات عمل الآلات اللي هي 100,000 ساعة


كلام سليم

أجل ... نقسم إجمالي تكاليف قسم التقطيع اللي هي 367,500 ÷ 100,000 ساعات عمل الآلات = 3,675


ممتاز

طيب نرجع خمسطعش سطر عند الفقرة (ج)

ج. استخدم الأمر الانتاجي (100) تكاليف صناعية غير مباشرة = عدد ساعات عمل الآلات للأمر الإنتاجي (100) * معدل التحميل لقسم التقطيع .

استخدم الأمر الانتاجي (100) تكاليف صناعية غير مباشرة = 1,000 * 3.675 = 3,675 ريال

يا سلام

يعني تكلفة الأمر الإنتاجي من قسم التقطيع = التكاليف الأولية + التكاليف الصناعية الغير مباشرة
تكلفة الأمر الإنتاجي (100) من قسم التقطيع = 30,000 مواد + 15,000 أجور + 3,675 تكلفة صناعية غير مباشرة = 48,675 ريال


عاد طريقة احتساب تكلفة الأمر الانتاجي في قسم التجميع اعتبروه Homework  





















اقتباس:
	المشاركة الأصلية كتبت بواسطة sro0orah [image: مشاهدة المشاركة]
اخووي ابان تكفى تعال اشرح لنا الباقي ادري تعبناااك بس لو داريه منذ مبطي تسان درعمت فيذا
تعطينا دروس خصوصيه ماشاء الله انا اشهد شرحك اوضح من شرح التختور الله يهديه بس [image: http://www.ckfu.org/vb/images/ashwqsmile/42.png]

طيب الحين باااقي العلل الماصلات باقي طرق التوزيع [image: http://www.ckfu.org/vb/images/ashwqsmile/7.png]
تنازلي ومدري وش وباقي المحاضرات الله يعين ويسهل ونخلص من هالماده على خير
خوفي من باقي الاعياد احصاء وادارة مالية




أذا ضبطتي الانفرادي من الألف إلى الياء فالموضوع منتهي لهن كلهن

لأن الفرق بين كل وحدة و الثانية شي بسيط


الفرق بينهن في طريقة توزيع تكليف مراكز الخدمات أما باقي السالفة معدل التحميل و تحميل التكلفة على الأمر الانتاجي فما بينهن فرق


الإجمالي :
نجمع تكاليف مراكز الخدمات كلهن مع بعض و بعدين نقسمهن على مراكز الإنتاجي حسب أساس التوزيع

الملاحظة المهمة هنا أننا جمعناهن مع بعض و بعدين وزعناهن وفق معيار يتم تحديده كأساس للتوزيع ، مثل لو قال ساعات العمل ، ساعات عمل الآلات ..... إلخ .

الإنفرادي :

هذي طريقتها أن التكلفة الخاصة بكل .... لا يصير تتوقع بأشرحها للمرة الثالثة !!

التنازلي :

بسيطة ... وهي نسخة محدثة من الانفرادي .
طبعاً لازم نفصل تكلفة كل مركز عمل ... يعني ما ينفع نجمع تكاليف مراكز الخدمات مع بعض مثل ما سوينا مع طريقة الاجمالي
الزود اللي بهطالريقة أنها ممكن مركز خدمات يعطي مركز خدمات ثاني جزء من التكلفة .

أول ما نبدأ بسم الله .. التكاليف موزعة على أعمدة من اليمين إلى اليسار محاضرة 9 ص 16

أول عمود هو القوى المحركة
ثاني عمود هو الصيانة
ثالث عمود التقطيع ..... هذا العمود و اللي بعده (التجميع) غير داخلات بالحسبة لأننا نبي نوزع تكاليف مراكز الخدمات اللي هي تكاليف صناعية غير مباشرة

الفكرة أننا نبي نوزع تكلفة العمود الأول اللي باليمين على باقي الأعمدة اللي على يساره (سواء العمود يخص مركز إنتاج أو مركز خدمات) 

و بعدين ناخذ العمود الثاني و نوزع تكلفته على باقي الأعمدة اللي على يساره

و على هالسيرة إلين ما نقضي من توزيع مراكز الخدمات . في مثالنا هذا ما عندنا إلا مركزين خدمات .

ولكككككككككككككككككن
كل مركز خدمات له أساس توزيع ، مثل ما سوينا في طريقة التوزيع الإنفرادي

نبدأ على بركة الله الحل :

1/ مركز القوى المحركة تكلفته 250,000 ريال

نبي نوزعها على البقية اللي على يساره
طبعاً على أساس استكلاك كل واحد منهم من الكهرباء

طيب ... كم مجموع استهلاك الكهرباء ؟
200 ألف الصيانة + 600 ألف التقطيع + 200 ألف التجميع = 1,000,000 كليو واط

و بكل بساطة نقول

نصيب الصيانة من تكلفة القوى المحركة هي = 200,000 ÷ 1,000,000 * 250,000 ريال = 50,000 ريال

نصيب التقطيع من تكلفة القوى المحركة هي = 600,000 ÷ 1,000,000 * 250,000 ريال = 150,000 ريال
نصيب التجميع من تكلفة القوى المحركة هي = 200,000 ÷ 1,000,000 * 250,000 ريال = 50,000 ريال

خلاص
قضينا من قسم القوى المحركة


جا دور الصيانة

2/ مركز الصيانة تكلفته 160,000 ريال

بس !

لا باقي .... قبل شوي حولنا عليه 50,000 ريال من قسم القوى المحركة


يعني مجموع تكلفة الصيانة هو = 160,000 + 50,000 = 210,000 ريال

الحين تمام  

الظاهر أن الحل صار واضح !

طيب ما يمنع أننا نكمل 

الـ 210,000 نبي نقسمها بين التقطيع و التجميع على أساس ساعات الصيانة

كم ساعات الصيانة ؟
4500 للتجميع + 4500 للتقطيع = 9,000 ساعة

يعني 50% 50%

على كذا تكون حصة قسم التقطيع من تكلفة الصيانة هي = 210,000 * 50% = 105,000 ريال

و الباقي للتجميع

و صل الله وسلم على نبينا محمد و آله و صحبه

*** سالفة جمع تكلفة مراكز الإنتاج و استخراج معدل التحميل و كيفية تحميل التكاليف الغير مباشرة على الأمر الإنتاجي كلها مكررة ، لذلك لن ازعجكم بتكرارها

اقتباس:
	المشاركة الأصلية كتبت بواسطة المحترمه [image: مشاهدة المشاركة]

الـ ( مره ونص ) كيف طريقة حسابها !! [image: http://www.ckfu.org/vb/images/ashwqsmile/28.png]


مرة و نص يعني نضرب قيمة الأجر للساعة العادية في 1.50 ( أو 150% كلها نفس النتيجة)

على فرض أن أجر الساعة 10 ريال
و تم تكليف العامل ليعمل 3 ساعات إضافية كعمل إضافي
و أجر ساعة العمل الإضافي مرة و نص من أجر الساعة العادية ، أي أن أجر ساعة العمل الإضافي هي 10 * 1.5 = 15 ريال
تكلفة الأجور (بدون تحديد مباشرة أو غير مباشرة) = 3 ساعات * 15 ريال = 45 ريال
طيب نفصل التكلفة ... الآن الـ 3 ساعات اللي تكلفتها 45 ريال تتكون من جزئين :
أجور مباشرة وهي = 10 ريال قيمة الأجر العادي * 3 ساعات = 30 ريال
أجور غير مباشرة وهي = 5 ريال قيمة علاوة العمل الإضافي * 3 ساعات = 15 ريال

علاوة العمل الإضافي هي الفرق بين تكلفة الساعة العادية و تكلفة ساعة العمل الإضافي
علاوة العمل الإضافي هي تكلفة أجور غير مباشرة



اقتباس:
	المشاركة الأصلية كتبت بواسطة الفهد,! [image: مشاهدة المشاركة]
احد يقدر يعلمني كيف انحلت هالمسئله عجزت 

وقعت الشركة في 1/9/1434هـ عقد لمده سنه لنظافة المصنع بمبلغ 24.000 ريال كم تبلغ قيمه التكلفة 
1- 16000
2- 8000
3- 12000
4- 18000
الجواب هو 16000 لكن كيف انحلت 



أول شيء
قيمة العقد 24,000
المدة 12 شهر
شهرياً = 24,000 ÷ 12 = 2,000 ريال

بداية مدة العقد 1 / 9
يعني شهر 9 و 10 و 11 و 12

يعني 4 أشهر * 2,000 ريال = 8,000 ريال سيتم صرفها خلال نفس العام

و الباقي هو 24,000 - 8,000 = 16,000 ريال 

هذا المبلغ ( الـ 16,000 ريال) في محاسبة 1 و 2 كان يسمى مصرف مقدم و يظهر في قائمة المركز المالي
و كانت الـ 8,000 ريال في محاسبة 1 و 2 تسمى مصروف صيانة (ضمن المصروفات) و تدخل في قائمة الدخل 


في محاسبة التكاليف اختلفت المسميات شوي

المصروف نفسه يمسى مصروف ، و يقصد به ما تم صرفه خلال العام
المصروف المقدم يسمى تكلفة ، و يقصد به مبلغ مدفوع مقدماً و لم يتم الاستفادة منه

أشوف كثير يسألون عن المحاضرة رقم 9
سبق شرحتها (شرح لك عليه [image: http://www.ckfu.org/vb/images/ashwqsmile/29.png]) على هذه الروابط (حل متسلسل لنفس التمرين) :

http://www.ckfu.org/vb/7682454-post250.html

http://www.ckfu.org/vb/7688863-post260.html

http://www.ckfu.org/vb/7689084-post263.html

http://www.ckfu.org/vb/7689402-post265.html

http://www.ckfu.org/vb/7702763-post282.html



روابط أخرى عن تشرح أيضاً المحاضرة رقم 9 :


http://www.ckfu.org/vb/7560462-post168.html

http://www.ckfu.org/vb/7561343-post171.html

http://www.ckfu.org/vb/7578795-post192.html

http://www.ckfu.org/vb/7590352-post197.html

http://www.ckfu.org/vb/7596749-post202.html

